
Crëps de Gherdëina

﻿Da Mont de Frea ju tla val tlo cëli for gën,
ju te ch’la nosta bela val: Gherdëina ch’ ie mi bën.
Y sun Saslonch y Sas Rigais y sun la pizes de Fermeda,
ce bel ch’ l ie, tlo stei ie suvënz amiran la valeda.

Ref.:
Sun la piza de Sas Rigais muesses sté
y da iló dut ntëur ai monc muesses ti cialé,
sce po’ sëntes tu coche l cuer te bat:
“Oh bon Die, ce bel ch’ t’es l mond tu fat!”
Sce po’ sëntes, po’ vëighes, po’ l ses nce tu:
rengrazië po’n chël bel Die che tlo sons nasciù.

Cajù tla val iel ëngh’ bel sté, tla cëses bela nëtes;
ma su ti monc ie mi pensier pra i prei y ch’i biei crëps.
Iló sons ie a Die daujin y l Edelweiß flurësc sc’ch’ stëiles;
na ciantia vën śën da mi cuer y rundenësc ti crëps.




